
ᑐᑭᓯᒋᐊᕈᑦ:        ᐃᓱᒪᓕᐅᕈᑦ: X 

ᐱᔾᔪᑎᖓ: ᓇᓄᕐᓄᑦ TAH ᐊᑐᓕᖁᔭᐅᔪᑦ ᐱᖓᓐᓇᖓᓄᑦ ᑕᓯᐅᔭᕐᔪᐊᖅ (WH) ᓇᓄᖏᓐᓄᑦ. 

ᑐᑭᓯᒋᐊᕈᑎᖏᑦ:  
WH ᓇᓄᖏᓐᓄᑦ ᑐᑭᓯᐅᒪᖃᑎᒌᓐᓂᕐᒧᑦ (MOU) ᐊᑐᓕᖅᑎᑕᐅᓚᐅᖅᑐᖅ 2005−ᒥ ᐊᒻᒪ ᖁᕝᕙᕆᐊᖅᑐᑎ TAH 
47−ᒥᑦ 56−ᒧᑦ, ᑐᓐᖓᓂᖃᖅᑐᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ.  MOU (ᐃᓚᖓ 5.7.1) ᐅᖃᖅᓯᒪᔪᖅ ᖃᐅᔨᓴᓂᕐᒧᑦ 
ᑐᑭᓯᒋᐊᕈᑎᑕᖃᓕᕋᑖᖅᑎᓪᓗᒍ TAH−ᖓ ᐋᖅᑭᒋᐊᖅᑕᐅᖃᑦᑕᓂᐊᖅᑐᖅ ᐋᖅᑭᒋᐊᕆᐊᖃᕋᐃᒍᓂ.   

ᓄᑖᑦ ᑐᑭᓯᒋᐊᕈᑏᑦ ᑲᓇᑕᒥ ᐆᒪᔪᓕᕆᔨᒃᑯᓐᓂᑦ (CWS), ᑲᓇᑕᒥ ᐊᕙᑎᓕᕆᔨᒃᑯᑦ (EC) ᕕᕝᕗᐊᕆᒥ 2005 
ᓇᓗᓇᐃᖅᓯᓚᐅᖅᑐᑦ ᒥᔅᓴᐅᓴᑦᑕᐅᔪᑦ ᐊᒥᓲᓂᖏᑦ ᐊᑦᑎᓪᓕᒋᐊᖅᓯᒪᔪᖅ ᖃᓂᒋᔭᐸᓗᖏᓐᓂ 22% 1200−ᓂᑦ 935−ᒧᑦ 
ᓇᓄᐃᑦ ᐊᑯᓐᓂᖏᓐᓂ 1984 ᐊᒻᒪ 2004 (Regehr ᐊᓯᖏᓪᓗ, 2007).  ᒪᓕᓐᓂᕆᓪᓗᒋᑦ ᑖᒃᑯᐊ ᖃᐅᔨᓴᖅᑎᓄᑦ 
ᖃᐅᔨᔭᐅᔪᑦ, ᑕᑯᔭᐅᔪᑦ ᓄᓇᓕᒻᒥ ᐊᓯᕙᖅᑎᓄᑦ ᓄᓇᕗᒻᒥ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᕙᑎᓕᕆᓂᕐᒧᑦ 
ᖃᐅᔨᒪᓂᐅᔪᑦ (TEK) ᓇᓗᓇᐃᖅᓯᓚᐅᖅᑐᑦ ᐊᒥᓲᓂᖏᑦ ᖃᑦᑏᓰᓐᓇᕈᖅᐸᓪᓕᐊᓇᑎ (Tyrell 2006; NWMB 2007).   

ᑲᑎᒪᑎᑦᑎᓚᐅᖅᑎᓪᓗᒋᑦ, ᓄᓇᕗᒻᒥ TAH WH−ᒧᑦ ᐊᑦᑎᓪᓕᒋᐊᓚᐅᖅᑐᖅ 38-ᒧᑦ  2007-2008, ᐋᖅᑭᑦᑕᐅᓕᕆᓪᓗᓂ 8 
ᐊᕐᕌᒍᑕᒫᑦ 2008-2009, 2009-2010 ᐊᒻᒪ 2010-2011 ᓇᓐᓄᒐᓱᓐᓇᐅᔪᒥᑦ (ᑕᑯᒍᒃ ᐊᔾᔨᓐᖑᐊᖅ 1).  ᐱᓯᒪᓪᓗᒋᑦ 
ᐲᖅᑕᐅᔪᑦ  WH-ᒥ 8−ᓄ ᐊᕐᕌᒍᑕᒫᑦ ᐊᑲᐅᓚᐅᖏᑦᑐᖅ ᐱᔾᔪᑎᒋᓪᓗᒍ ᐲᑕᐅᔪᑦ ᐊᐅᓚᑕᐅᓂᖏᓐᓄᑦ (ᓱᐳᒻᒥᑦᑎᓂᕐᒥᑦ 
ᓇᓐᓄᑦᑕᐅᔪᑦ), ᐃᓚᒋᔭᐅᓪᓗᓂ ᓇᓐᓄᑦᑕᐅᖃᑦᑕᖅᑐᓂᑦ ᐅᖓᑕᐅᔾᔭᐅᔪᓂᑦ TAH (8) ᐊᕐᕌᒍᑕᒫᑦ.  2011−ᒥ, TAH−ᖓ 
ᐋᖅᑭᑦᑕᐅᓚᐅᖅᑐᖅ 21 ᓇᓄᐃᑦ ᒫᓐᓇᐅᔪᒥ ᐊᑐᖅᑕᐅᓗᓂ ᓂᕆᐅᓐᓪᓂᖃᖅᑐᑎᑦ ᖃᐅᔨᓴᖅᑎᓄᑦ ᖃᐅᔨᓴᕈᑎᒥᓃᑦ 
ᐊᑐᐃᓐᓇᐅᓂᐊᕐᓂᖏᓐᓄᑦ 2012. 

ᑭᐅᔾᔪᑎᒋᓪᓗᒋᑦ ᐃᓄᐃᑦ ᐃᓱᒫᓘᑎᒋᔭᖏᑦ ᐸᕝᕕᓴᐃᓂᕐᒥᑦ ᐊᒻᒪ ᐃᓚᐃᓐᓂᓇᖏᓐᓂ ᓇᓗᓇᐃᒃᑯᓯᖅᑕᐅᓯᒪᔪᓂᑦ 
ᖃᐅᔨᓴᕐᓂᐅᔪᓂᑦᒪ ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᐊᐅᔭᓕᒪᖅ WH ᓇᓄᖏᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ 
ᖃᐅᔨᓴᖅᑕᐅᓚᐅᖅᑐᑦ 2011−ᒥ ᐱᓕᕆᖃᑎᖃᖅᑐᑎᑦ ᒫᓂᑑᐸ ᒐᕙᒪᒃᑯᓐᓂᑦ (ᓯᑕᐃᐳᑕᓐ ᐊᓯᖏᓪᓗ 2014). 
ᖃᐅᔨᓴᕐᓂᐅᔪᒥᑦ ᒥᔅᓴᐅᓴᔅᓯᓚᐅᖅᑐᑦ ᐊᒥᓲᓂᖏᑦ ᖃᓂᒋᔭᐸᓗᖏᓐᓃᑦᑐᑎᑦ 1030 ᓇᓄᐃᑦ (95%−ᒥ ᖁᓚᕐᓇᖏᑦᑐᑦ 
ᐊᑯᓐᓂᖏᓐᓂ 754 - 1406).  ᑎᑎᕋᖅᑐᑦ ᐅᖃᓚᐅᖅᑐᑦ, “ᖃᖓᑕᓲᒃᑯᑦ ᖃᐅᔨᓴᕐᓂᐅᔪᒥᑦ ᒥᔅᓴᐅᓴᑦᑕᐅᔪᑦ 
ᒪᓕᓐᓂᖃᖅᑐᑦ 2004-ᒥ ᐱᔭᐅᔪᓂᑦ ᑭᓯᐊᓂ ᒪᓕᓐᓂᖃᖏᑦᑐᑦ ᖃᓄᐃᓐᓂᕆᓂᐊᖅᑐᒋᔭᐅᔪᓂᑦ ᓇᓗᓇᐃᖅᓯᔪᑦ 
ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ ᐊᒥᓲᓂᖏᑦ.” 

ᐃᓄᓐᓂᑦ ᑲᑎᒪᑎᑦᑎᓚᐅᖅᑐᑕ ᑐᓴᖅᑎᑦᑎᓚᐅᖅᑐᑕᓗ, NWMB−ᑯᑦ ᐋᖅᑭᔅᓯᓚᐅᖅᑐᑦ ᓄᑖᒥᑦ TAH WH−ᒧᑦ 24−ᓄᑦ 
ᓇᓄᕐᓂᑦ ᐊᕐᕌᒍᓄᑦ ᐱᖓᓱᓄᑦ, ᕿᒥᕐᕈᔭᐅᓂᐊᖅᑐᖅ 2013-14 ᓇᓐᓄᒐᓱᓐᓇᐅᓚᐅᖅᑎᓪᓗᒍ, ᐅᕝᕙᓘᓐᓃᑦ ᓄᑖᓂᑦ 
ᑐᑭᒋᓯᐊᕈᑎᔅᓴᖅᑕᖃᓕᕈᓂ (ᓲᕐᓗ, ᖃᐅᔨᓴᖅᑎᓄᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ) ᐊᑐᐃᓐᓇᐅᓕᕈᑎ 
(NWMB 2012). 



ᒪᓐᓇᐅᔪᒥ ᖃᓄᐃᓕᖓᓂᖓ: 
2011−ᒥᓂᑦ ᓄᓇᕗᑦ ᒐᕙᒪᒃᑯᑦ ᖃᖓᑕᓲᒃᑯᑦ ᖃᐅᔨᓴᖅᑎᑦᑎᓂᖃᒪᐅᖅᑐᑦ WH ᓇᓄᖏᓐᓄᑦ, ᑐᑭᓯᒋᐊᕈᑎᑖᖅᑲᐅᖑᔪᑦ 
ᐊᑐᐃᓐᓴᐅᓕᖅᑐᑦ ᖃᐅᔨᓴᐃᓗᑎ ᐊᑯᓂᐅᔪᒧᑦ ᓇᓗᓇᐃᒃᑯᓯᖅᑕᐅᔪᑦ ᐱᔭᐅᒃᑲᓂᖅᑐᑎ ᐃᖅᑲᓴᐃᔮᖑᔪᒥᑦ (1984 – 2011) 
ᑲᓇᑕᒥ ᐊᕙᑎᓕᕆᔨᒃᑯᓐᓄᑦ ᐱᓕᕆᐊᖑᓚᐅᖅᑐᖅ (EC).  ᑖᒃᑯᐊ ᐱᔭᐅᒃᑲᓐᓂᖃᑦᑕᖅᑐᑦ ᓇᓗᓇᐃᖅᓯᔪᑦ 2011−ᒥ WH 
ᓇᓄᖏᑦ ᒥᔅᓴᐅᓴᑦᑕᐅᓯᒪᔪᑦ ᖃᓂᒋᔭᐸᓗᖏᓐᓂ 806 ᓇᓄᐃᑦ (95% CI = 715-1398), ᒪᓕᓐᓂᖃᐸᓗᑦᑐᖅ 
ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᓂᑦ ᖃᖓᑕᓲᒃᑯᑦ ᖃᐅᔨᓴᕐᓂᒦᓐᖔᖅᓯᒪᔪᑦ.  EC ᖃᐅᔨᓴᕐᓂᕆᔭᖓ ᑕᑯᔅᓴᐅᑎᑦᑎᒻᒥᔪᖅ 
ᖃᐅᔨᔭᐅᓚᐅᕋᓗᐊᖅᑎᓪᓗᒍ ᐊᒥᓲᓂᖏᑦ ᖃᑦᑏᓐᓇᕈᖅᐸᓪᓕᐊᓂᖏᓐᓂᑦ ᐊᑯᓐᓂᖏᓐᓂ 1987 ᐊᒻᒪ 2004, ᐊᒥᓲᓂᖏᑦ 
ᓱᕐᕋᓗᐊᖅᓯᒪᖏᑦᑐᑦ ᖁᓕᓂᑦ ᐊᕐᕌᒎᓕᖅᑐᓂᑦ. ᐊᕐᓇᐃᑦ ᐊᒥᓱᕈᖅᐸᓪᓕᐊᓂᖏᑦ ᓱᕐᕋᓗᐊᖅᓯᒪᖏᑦᑐᑦ 
ᖁᕝᕙᓯᓐᓂᖃᐸᓗᑦᑐᑎ 2% ᐊᕐᕌᒍᑕᒫᑦ 1991-2011 (ᓚᓐ ᐃᓚᖏᓪᓗ 2013). ᖃᐅᔨᓴᕐᓂᐅᔪᖅ ᓇᓗᓇᐃᖅᓯᒻᒥᔪᖅ 
ᐆᒪᔪᓐᓇᕐᓂᖏᑦ ᐊᕐᓇᐃᑦ ᐊᕐᕌᒍᖃᑎᒌᖏᑦᑐᓂᑦ ᐊᑦᑐᐊᓂᖃᓚᐅᖅᑐᖅ ᓯᑯᖓᓄᑦ ᖃᓄᐃᓐᓂᕆᔭᖓᓄᑦ, 
ᐊᑦᑎᓂᖅᓴᐅᓚᐅᖅᑐᑎᓪᓗ ᐊᕐᕌᒍᖏᓐᓂ ᓯᑯᐃᖅᓴᕋᐃᖃᑦᑕᑎᓪᓗᒍ. ᑭᓯᐊᓂᓕ, ᖃᐅᔨᓴᕐᓂᐅᔪᖅ ᖃᐅᔨᓚᐅᖅᑑᒐᓗᐊᑦ 
ᐊᑯᓂᐅᔪᒧᑦ (1979-2012) ᐊᓯᔾᔨᖃᑦᑕᕐᓂᖏᑦ ᓯᑯᐃᖅᓴᕋᐃᖃᑦᑕᑎᓪᓗᒍ ᓯᑯᖃᑦᑕᑎᓪᓗᒍᓗ, ᐊᓯᔾᔨᖅᑐᓂᑦ 
ᓴᖅᑭᔮᖅᑐᖃᓚᐅᖏᑦᑐᖅ ᐊᕐᕌᒍᓂ ᖁᓕᐅᓕᖅᑐᓂᑦ (2001-2011; ᓚᓐ ᐃᓚᖏᓪᓗ 2013), ᓇᓗᓇᐃᖅᓯᔪᖅ 
ᐊᑯᓂᐅᔪᒧᑦ ᓱᕐᕋᔅᓯᒪᓂᖃᓗᐊᖅᓯᒪᖏᑦᑐᑦ ᓯᑯᖃᑦᑕᕐᓂᖏᑎᒍᑦ.    

ᐊᒥᓲᓂᖏᑦ ᑐᓐᖑᓂᖃᖅᑐᑦ ᒫᓐᓇᕋᑖᖑᓚᐅᖅᑐᖅ ᓇᓗᓇᐃᒃᑯᓯᖅᑕᐅᔪᓂᑦ ᖃᐅᔨᓴᐃᓂᕐᒥᑦ ᐊᑐᖅᑕᐅᔪᓐᓇᖅᑐᖅ 
ᒥᔅᓴᐅᓴᑦᑎᑦᑎᓗᑎ ᓯᕗᓂᔅᓴᒥ ᖃᓄᐃᓐᓂᕆᓂᐊᖅᑕᖏᓐᓂ WH ᓇᓄᖏᓐᓄᑦ. ᑭᓯᐊᓂᓕ, ᑖᒃᑯᓂᖓ ᐊᑐᐊᒐᓐᖑᐊᓂᑦ 
ᖃᓄᐃᓐᓂᕆᔭᖏᑦ ᑐᓐᖓᓂᖃᖅᑐᑦ ᓯᕗᓂᔅᓴᒥ ᓯᑯᖓ ᖃᓄᐃᓐᓂᕆᓂᐊᖅᑕᖓᓂᑦ.  ᑖᓐᓇ ᓇᓗᓇᐃᖅᓯᔪᑦ 
ᐊᔅᓱᕈᕈᑕᐅᔪᑦ ᐋᖅᑭᔅᓯᓂᕐᒥᑦ ᓄᖑᓴᐃᖏᑦᑐᓂ TAH WH−ᒧᑦ ᓇᓗᓇᕐᓂᖓᓄᑦ ᓯᕗᓂᔅᓴᒥ ᐊᕙᑎᖓ 
ᖃᓄᐃᓐᓂᕆᓂᐊᖅᑕᖓᓄᑦ ᐊᒻᒪ ᖃᐅᔨᒪᑦᑎᐊᕐᓗᑎ ᐋᖅᑭᔅᓯᔭᕆᐊᖃᖅᑎᑦᑎᔪᖅ TAH−ᒥ ᐊᒻᒪᓗᑦᑕᐅᖅ 
ᖃᐅᔨᓴᑦᑎᐊᕐᓗᒋᑦ ᐊᒥᓲᓂᖏᑦ ᖃᓄᐃᓐᓂᕆᔭᖏᑦ ᓇᓐᓄᑦᑕᐅᔭᕿᐊᓕᓐᓂᑦ ᐅᖓᑕᐅ−ᔨᒐᓱᖏᓐᓂᕐᒧᑦ. 

ᑐᓴᖅᑎᑦᑎᓃᑦ:  
ᓄᓇᓕᒻᒥ ᑲᑎᒪᖃᑎᖃᓚᐅᖅᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᑭᒡᒐᖅᑐᐃᔪᓂᑦ ᑲᖏᖅᖠᓂᕐᒥᑦ, ᖃᒪᓂᑦᑐᐊᖅ, 
ᑎᑭᕋᕐᔪᐊᖅ ᐊᒻᒪ ᐃᓪᓗᓕᒑᕐᔪᒃ ᒫᑦᓯᒥ, 2012 ᓄᓇᕗᑦ ᒐᕙᒪᒃᑯᓐᓂᑦ ᖃᖓᑕᓲᒃᑯᑦ ᖃᐅᔨᓴᕈᑎᒥᓂᖏᑦ 
ᐅᖃᐅᓯᐅᓚᐅᖅᑐᑦ. ᑲᓇᑕᒥ ᐊᕙᑎᓕᕆᔨᒃᑯᑦ ᑕᑯᔅᓴᐅᑎᑦᑎᓚᐅᖅᑐᑦ ᖃᐅᔨᔭᖏᓐᓂ ᐊᕕᑦᑐᖅᓯᒪᔪᓂᑦ ᑲᑎᒪᓂᐅᔪᓂᑦ 
ᑲᖏᖅᖠᓂᕐᒥᑦ ᔫᓂ 2014. ᓄᓇᓖᑦ ᓇᓗᓇᐃᖅᓯᓚᐅᖅᑐᑦ ᐱᔪᒪᓂᕋᖅᑐᑎᑦ ᓄᑖᒥᑦ (ᖁᕝᕙᕆᐊᖅᓯᒪᑐᖅ) TAH 
ᑐᓐᖓᓂᖃᖅᑐᖅ ᐃᓱᒫᓘᑕᐅᔪᓂᑦ ᑭᒃᑯᑐᐃᓐᓇᐃᑦ ᐊᑦᑕᓇᐃᖅᓯᒪᓂᐃᓐᓄᑦ, ᐃᓱᒪᒋᔭᐅᒐᔪᑦᑐᓪᓗ ᓇᓄᖃᕐᓂᖅᓴᐅᓕᖅᑐᓂ 
ᐊᒥᓲᓂᖏᓐᓂᑦ. 

ᐃᓚᒋᓪᓗᓂᐅᒃ DOE−ᑯᑦ ᐃᓅᖃᑎᒌᓐᓂᕐᒧᑦ ᖃᐅᔨᓴᓂᕐᒧᑦ/ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᓂᕐᒧᑦ ᐱᓕᕆᐊᖅ, 
ᐃᓄᓐᓂᑦ ᐃᓱᒪᒋᔭᐅᔪᓂᑦ ᖃᐅᔨᓴᕐᓂᖃᓚᐅᖅᑐᑦ WH ᓄᓇᓕᖏᓐᓂ ᒫᑦᓯᒥᑦ, 2012 (ᖁᑎᐅᖅ, 2012). 
ᑭᐅᔾᔪᑕᐅᒐᔪᓚᐅᖅᑐᖅ ᐃᓚᐅᖃᑕᐅᔪᑦ ᐊᐱᕆᔭᐅᑎᓪᓗᒋᑦ ᐃᓱᒪᒋᔭᖏᓐᓂᑦ ᓇᓄᐃᑦ ᐊᒥᓲᓂᖏᓐᓄᑦ, 
“ᑕᑯᖃᑦᑕᖅᑕᕆᓯᒪᔭᖏᓐᓂ ᐊᒥᓲᓛᖑᓯᒪᔪᑦ” ᐊᑐᖅᑕᐅᖃᑦᑕᖅᓯᒪᔪᓂᑦ. ᐊᐱᕆᔭᐅᑎᓪᓗᒋᑦ ᓈᒻᒪᒋᔭᖏᓐᓂ ᓇᓄᐃᑦ 
ᐊᒥᓲᓂᖏᓐᓂᖏᑦ, ᐊᒥᓲᓂᖅᓴᐅᔪᑦ ᖃᐅᔨᓴᕐᓂᐅᔪᒥᑦ ᓇᓗᓇᐃᖅᓯᓚᐅᖅᑐᑦ ᓇᓄᖃᖏᓂᖅᓴᐅᖁᔨᓪᓗᑎᑦ. 

ᐃᓕᓴᕆᓪᓗᒍ WH ᓇᓄᖏᑦ ᑲᑐᔾᔭᐅᒻᒪᑕ ᒫᓂᑑᐸᒥ, ᒫᓂᑑᐸ ᒐᕙᒪᒃᑯᖏᑦ ᑐᓂᓯᔭᐅᓚᐅᖅᑐᑦ WH ᖃᖓᑕᓲᒃᑯᑦ 
ᖃᐅᔨᓴᓂᕐᒥᑦ ᐅᓂᒃᑳᓂᑦ, ᖃᐅᔨᒃᑲᑕᐅᓪᓗᑎᓪᓗ ᓄᓇᕗᑦ ᒐᕙᒪᒃᑯᑦ TAH−ᒧ ᐊᑐᓕᖁᔭᐅᔪᓂᑦ. ᐅᓂᒃᑳᖑᔪᑦ 
ᑐᓂᔭᐅᓚᐅᕐᒥᔪᑦ ᑲᓇᑕᒥ ᐆᒪᔪᓕᕆᔨᒃᑯᓐᓄᑦ ᐊᕙᑎᓕᕆᔨᒃᑯᓐᓂᑦ. ᒫᓐᓂᑑᐸ ᒐᕙᒪᒃᑯᖏᑦ ᐊᒻᒪ ᑲᓇᑕᒥ ᐊᕙᑎᓕᕆᔨᒃᑯᑦ 
ᑭᒡᒐᖅᑐᐃᔨᖏᑦ ᑲᔪᖏᖅᓴᐃᓚᐅᖅᑐᑦ ᐃᓚᐅᖁᔨᓪᓗᑎᑦ NWMB−ᑯᑦ ᐃᓄᓐᓂᑦ ᑲᑎᒪᑎᑦᑎᓪᓗᒋᑦ, ᐊᒻᒪ 
ᑐᑭᓯᒋᐊᕈᑎᔅᓴᖃᖅᑎᑎᒃᑲᓂᕐᓗᒋᓪᓗ, ᐃᓱᒫᓘᑕᐅᔪᑦ ᐊᑐᓕᖁᔭᐅᔪᓪᓘᓐᓃᑦ ᐊᑦᑐᐊᓂᖃᖅᑐᒋᐱᔭᖏᓐᓂ, ᐃᑲᔪᕐᓂᐊᕐᓗᑎ 
ᑲᑎᒪᔨᓂ ᑐᑭᓯᒋᐊᕈᑎᖃᑦᑎᐊᖅᑐᓂᑦ ᐃᓱᒪᓕᐅᕐᓗᑎ. 



ᐱᔾᔪᑎᒋᔭᖏᑦ ᐊᔾᔨᒌᖏᓐᓂᖏᑦ ᑕᑯᓐᓇᖅᑕᐅᔪᑦ ᐃᓄᐃᑦ ᐊᒻᒪ ᖃᐅᔨᓴᖅᑏᑦ ᖃᐅᔨᒪᔭᐅᓂᖏᓐᓂᑦ ᐅᖃᐅᓯᐅᓚᐅᖅᑐᑦ 
ᑭᓯᐊᓂ ᐋᖅᑭᑦᑕᐅᓚᐅᖏᑦᑐᖅ. ᓯᓚᐅᑉ ᐊᓯᕐᓂᖓ ᐊᓯᔾᔩᓯᒪᑐᐃᓐᓇᕿᐊᓕᒃ ᓇᓄᐃᑦ ᓇᒧᓐᖓᖃᑦᑕᕐᓂᖏᓐᓄᑦ 
ᖃᓄᐃᓘᖃᑦᑕᕐᓂᖏᓐᓄᓪᓗ ᐃᓄᓐᓄᓂᑦ ᐊᓯᕙᖅᑎᓂᑦ ᐃᓱᒪᑎᑦᑎᔪᑦ ᓇᓄᖃᕐᓂᖅᓴᐅᓕᕆᐊᖓ ᐱᔾᔪᑎᒋᓪᓗᒍ ᐃᓄᐃᑦ 
ᖃᐅᔨᖃᑦᑕᕐᓂᖏᓐᓄᑦ ᓇᓄᕐᓂᑦ.  ᑭᓯᐊᓂᓕᓱᓕᔪᓐᓇᖅᑐᖅ ᐊᒥᓲᓂᕆᔭᖏᑦ ᐊᒻᒪ ᐊᒥᓲᓂᖏᑦ ᖃᓄᐃᓘᕐᓂᖏᑦ 
ᖃᐅᔨᓴᖅᑕᐅᑦᑎᐊᖅᓯᒪᖏᑦᑐᑦ ᖃᐅᔨᓴᖅᑎᓄᑦ ᖃᐅᔨᓴᕐᓂᐅᔪᓂᑦ ᐱᖃᓯᐅᔾᔨᓚᐅᖏᑦᑐᑦ ᐊᐅᔭᒃᑯᑦ ᓇᒧᓐᖑᕐᕕᒋᕙᑦᑕᖏᑦ 
WH ᓇᓄᖏᓐᓄᑦ.   

ᐊᑐᓕᖁᔭᐅᔪᑦ:  
DOE ᐊᑐᓕᖁᔭᐅᔪᑦ a) ᐱᖓᓱᓄᑦ−ᐊᕐᕌᒍᓄᑦ TAH ᑎᑭᓯᒪᔪᓂᑦ 24−ᓂ ᓇᓄᕐᓂᑦ ᐊᕐᕌᒍᑕᒫᑦ, ᐊᒻᒪ b) TAH−ᖓ 
ᕿᒥᕐᕈᔭᐅᓗᓂ NWMB−ᑯᓐᓄᑦ ᐊᕐᕌᒍᓄᑦ 2017/18 ᓇᓐᓄᒐᓱᓐᓇᐅᔪᒥᑦ. 

ᑖᓐᓇ ᐊᑐᓕᖁᔭᐅᔪᖅ ᒪᓕᓐᓂᖃᖅᑐᑦ ᐊᔾᔨᒌᖏᑦᑐᓂ ᐱᓕᕆᔾᔪᑎᖃᖅᑐᑎ ᐃᓱᒪᒋᔭᐅᓗᑎ, ᐊᒻᒪ ᖃᐅᔨᓴᑦᑎᐊᕐᓗᒋᑦ 
ᐊᑦᑐᐊᓂᓖᑦ ᑐᑭᓯᒋᐊᕈᑏᑦ. 

 
1. 2011 ᒥᔅᓴᐅᓴᑦᑕᐅᔪᑦ ᓄᓇᕗᑦ ᒐᕙᒪᒃᑯᑦ ᖃᖓᑕᓲᒃᑯᑦ ᖃᐅᔨᓴᕐᓂᕆᔭᖏᓐᓄᑦ ᐊᒻᒪ EC−ᑯᑦ 

ᓇᓗᓇᐃᒃᑯᓯᖅᑕᐅᔪᓂᑦ ᐱ.ᐅᒃᑲᓂᖅᑐᑎᓪᓗ ᐊᑐᓂ ᐊᔾᔨᒌᓐᓂᖃᖅᑐᑦ, ᑐᑭᖃᖅᑐᖅ ᖃᐅᔨᓴᕐᓂᒃᑯᑦ 
ᐊᔾᔨᒌᖏᓐᓂᖃᖏᑦᑐᑦ (ᖁᓕᕇᖃᑦᑕᐅᑎᓂᖏᓐᓄᑦ ᐊᑯᓐᓂᖏᑎᒍᑦ). ᑭᓯᐊᓂᓕ, ᑕᑯᓐᓇᖅᑐᒍᑦ ᐱᔭᐅᒃᑲᓂᖅᑐᓂ 
ᓇᓗᓇᐃᒃᑯᑕᓕᓐᓂᑦ ᖃᐅᔨᓴᕐᓂᐅᔪᒥᑦ, ᖃᖓᑕᓲᒃᑯᑦ ᖃᐅᔨᓴᕐᓂᐅᔪᖅ ᖃᐅᔨᓴᕐᓂᖃᓚᐅᖅᑐᑦ 
ᖃᐅᔨᓴᕐᓂᐅᕕᐊᕕᒋᓯᒪᔭᐅᔪᓂᑦ ᐃᓱᒪᒋᔭᐅᓪᓗᓂᓗ ᑭᒡᒐᑐᐃᑦᑎᐊᓂᖅᓴᐅᔪᖅ ᐊᒥᓲᓂᕆᓪᓚᕆᑦᑕᖏᓐᓂᑦ WH 
(ᓯᑕᐃᐳᑕᓐ ᐃᓚᖏᓪᓗ 2014, ᓚᓐ ᐃᓚᖏᓪᓗ 2013). . ᑖᔅᓱᒧᖓ ᐱᔾᔪᑎᒋᓪᓗᒍ, ᓄᓇᕗᑦ ᒐᕙᒪᒃᑯᑦ 
ᐊᑐᖃᑦᑕᖅᑐᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᒥᑦ ᐊᒥᓲᓂᖏᓐᓂᑦ ᒥᔅᓴᐅᓴᑦᑕᐅᔪᓂᑦ 1030 ᓇᓄᐃᑦ 
ᑐᓐᖓᕕᒋᔭᐅᓪᓗᑎ ᐊᐅᓚᑦᑎᓂᕐᒧᑦ ᐸᕐᓴᐃᓂᕐᒥᑦ ᖃᐅᔨᓴᕐᓂᒥᓪᓗ. 
 

2. EC ᖃᐅᔨᓴᐃᓂᖏᑦ ᓇᓗᓇᐃᖅᓯᔪᑦ WH ᐊᒥᓲᓂᕆᔭᖏᑦ ᐊᓯᔾᔨᓗᐊᖅᓯᒪᖏᑦᑐᑦ ᒪᑭᑕᑦᑎᐊᖏᓐᓇᖅᑐᑦ 
ᐊᕐᕌᒍᓂᑦ ᖁᓕᐅᓕᖅᑐᓂᑦ, ᖃᑦᑏᓐᓇᕈᖅᐸᓪᓕᐊᓂᖃᓚᐅᖅᑐᑎᑦ ᐊᑯᓐᓂᖏᓐᓂ 1987 ᐊᒻᒪ 2004.  ᑖᒃᑯᓇᓂ 
ᐊᕐᕌᒍᓂᑦ ᖁᓕᐅᓯᒪᔪᓂᑦ ᒪᑭᑕᑦᑎᐊᕐᓂᖏᓐᓄᑦ, WH ᐊᒥᓲᓂᖏᑦ ᑲᑎᑦᑐᒋᑦ ᓇᓐᓄᑦᑕᐅᒐᔪᑦᑐᑦ ᓄᓇᕗᑦ−ᒫᓂᑑᐸ 
ᐲᖅᑕᐅᔪᑦ ᖃᓂᒋᔭᐸᓗᖏᓐᓂ 32 ᓇᓄᐃᑦ ᐊᕐᕌᒍᑕᒪᑦ (ᓇᓐᓄᒐᓱᓐᓇᐅᔪᒧᑦ2003/2004 – 2012/2013). 1 
ᑖᒃᑯᓄᖓ ᖃᐅᔨᔾᔪᑕᐅᔪᓄᑦ ᓇᓗᓇᐃᖅᓯᔪᖅ ᐱᐅᔪᓂᑦ ᐱᐅᖏᑦᑐᓂᓪᓘᓐᓃᑦ ᐊᓯᔾᔨᖅᑐᓂᑦ ᑖᒃᑯᓄᖓ 
ᐊᒥᓲᓂᖏᓐᓄᑦ ᓯᕗᓂᔅᓴᒥᑦ ᓇᓐᓄᒐᓱᖃᑦᑕᕈᓐᓇᓂᐊᕐᒪᖓ (ᕿᓚᒥᐅᔪᒧᑦ ᐊᑯᓐᓂᓱᖅᑐᒧᓪᓗ ᐊᑯᓂᐅᓂᖏᑦ), 
ᓄᓇᕗᑦ ᒐᕙᒪᒃᑯᑦ ᐊᑐᓕᖁᔨᒪᐅᖅᑐᑦ TAH ᑐᓐᖓᓂᖃᖅᑐᖅ ᐃᓱᒪᒋᔭᐅᔪᓂᑦ ᐊᔾᔨᐸᓗᖏᓐᓂ 
ᖁᕝᕙᓯᓐᓂᖃᕐᓗᑎ ᓄᖑᓴᐃᒐᔭᖏᑦᑐᖅ ᓯᕗᓂᔅᓴᒥᑦ.  
 

3. EC ᖃᐅᔨᓴᐃᓂᖏᑦ ᓇᓗᓇᐃᖅᓯᔪᑦ ᐊᑦᑐᐊᓂᖃᖅᑐᑎ ᓯᑯ ᖃᓄᐃᓐᓂᕆᔭᖓᓄᑦ ᐊᒻᒪ 
ᕿᑐᓐᖏᐅᖃᑦᑕᕐᓂᖏᓐᓄᑦ ᓇᓄᐃᑦ ᐊᒥᓲᓂᖏᓐᓂᑦ. WH−ᒥ, ᓯᑯᖃᑦᑕᕐᓂᖓ ᓯᑯᐃᔭᖃᑦᑕᕐᓂᖓᓗ ᐊᕐᕌᒍᓂ 
ᖁᓕᐅᓕᖅᑐᓂᑦ ᓇᓗᓇᐃᖅᓯᓯᒪᖏᑦᑐᑦ ᐊᖏᔪᒥ ᐊᓯᔾᔨᖃᑦᑕᖅᑐᑎᑦ, ᓇᓗᓇᐃᖅᓯᔪᖅ ᖃᓄᐃᖏᑎᐊᕐᓂᖓᓄᑦ 
ᐊᕙᑎᖓ ᓇᓄᕐᓄᑦ. ᑭᓯᐊᓂᓕ, ᓇᓗᓴᕐᓂᖓᓄᑦ ᓇᓚᐅᑦᑖᓂᕐᒥᑦ ᓯᒪᐅᑉ ᖃᓄᐃᓐᓂᕆᓂᐊᖅᑕᖓᓂᑦ ᓯᕗᓂᔅᓴᒥᑦ 
WH−ᒥ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᔪᑦ ᐊᑐᖅᑕᐅᓂᐊᖅᑐᖅ ᐊᐅᓚᑦᑎᓂᕐᒧᑦ WH−ᒥ TAH-ᒧᑦ 
ᐃᓱᒪᓕᐅᖅᑕᐅᔪᑦ ᕿᓚᒥᐅᔪᒨᖅᓯᒪᔪᑦ ᐊᒻᒪ ᕿᒥᕐᕈᔭᐅᔭᕆᐊᓖᑦ ᒪᓕᓐᓂᖃᕐᓗᑎ ᖃᕋᑕᓲᒃᑯᑦ 
ᖃᐅᔨᓴᕐᓂᐅᖃᑦᑕᓂᐊᖅᑐᓂᑦ (ᓲᕐᓗ. 4-5 ᐊᕐᕌᒍᓂᑦ ᐊᕕᑦᑐᖅᓯᒪᓗᒋᑦ), ᓄᐊᑕᐅᓂᖏᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪ ᓯᑯᖓᓂᑦ ᖃᐅᔨᓴᕐᓂᐅᕙᓪᓕᐊᔪᖅ. ᐋᖅᑭᒋᐊᕈᑏᑦ TAH−ᒥ ᑖᒃᑯᓄᖓ ᖃᐅᔨᔭᐅᔪᓄᑦ 
(ᑐᓐᖓᓂᖃᖏᖔᕐᓗᑎ ᒥᔅᓴᐅᓴᑦᑕᐅᔪᓂᑦ) ᓇᓗᓇᐃᖅᓯᑎᐊᕐᓂᐊᖅᑐᖅ ᐊᓯᔾᔨᖅᑐᓂᑦ ᐊᒥᓲᓂᖏᑦ ᐊᖏᓂᖏᑦ 
ᖃᓄᐃᓐᓂᕆᔭᖏᓪᓗ ᐊᒻᒪ ᐊᕙᑎᖓ ᐱᐅᓂᖓ ᐃᓚᓕᐅᔾᔭᐅᓯᒪᔪᑦ ᓇᓐᓄᑦᑕᐅᔪᓂᓐᓇᖅᑐᓂᑦ ᐊᐅᓚᑦᑎᓂᕐᒧᑦ 
ᐸᕐᓇᐅᒻᒥᑦ ᓈᒻᒪᑦᑐᒥ ᐱᓕᕆᐊᖃᕐᓗᑎ.  ᑭᖑᓪᓕᖅᐹᒥ ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᖅᑐᑦ WH−ᒥ 2011-ᒥ. 

1 Historically, Manitoba has retained 8 tags for potential defense of life and property kills. 
                                                           



ᐊᐃᑉᐸᖓᓂ ᖃᖓᑕᓲᒃᑯᑦ ᖃᐅᔨᓴᕐᓂᖅ ᐸᕐᓇᑕᐅᓯᒪᔪᖅ 2015 ᐊᒻᒪ ᖃᐅᔨᓴᕈᑎᒥᓃᑦ ᐊᑐᐃᓐᓇᐅᓗᑎ 
2017−ᒥ. ᑭᖑᓪᓕᕐᒥᑦ ᕿᒥᕐᕈᒍᒪᓂᖃᓂᐊᖅᑐᑦ TAH−ᖓᓂ ᓴᖅᑭᕋᔭᖅᑐᖅ 2017.   
 

4. ᐊᑐᓕᖁᔭᐅᔪᖅ ᐊᖏᖅᑕᐅᓗᓂ ᐊᑐᓕᖅᑕᐅᔪᓐᓇᖅᑐᓂᑦ ᐊᐅᓚᑦᑎᓂᕐᒧᑦ ᓴᖑᑎᑦᑎᔪᖅ ᓄᓇᕗᑦ ᒐᕙᒪᒃᑯᑦ 
ᐸᕐᓇᐅᑎᖓᓂᑦ ᐊᐅᓚᑦᑎᓂᕐᒧᑦ ᓇᓄᕐᓂᑦ. ᑖᓐᓇ ᐱᖃᓯᐅᔾᔨᔪᖅ ᐊᓯᐊᒍᑦ ᐊᑐᖔᖅᑕᐅᓪᓗᑎ, ᐸᕝᕕᓴᐃᖏᓂᕐᒥᑦ 
ᖃᐅᔨᓴᕈᑎᐅᔪᓂᑦ ᓲᕐᓗ ᖃᖓᑕᓲᒃᑯᑦ ᖃᐅᔨᓴᕐᓂᖅ ᐊᒻᒪ ᐊᐅᖏᑎᒍᑦ ᓇᓗᓇᐃᒃᑯᓯᖅᓯᓂᖅ 
ᓇᓗᓇᐃᔭᖅᓯᒪᑦᑎᐊᖏᓐᓂᖅᓴᐃᑦ ᑐᑭᓯᒋᐊᕈᑎᖏᑦ ᓇᓄᖏᓐᓄᑦ ᖃᓄᐃᓕᖓᓕᕆᓕᖅᑕᖏᓐᓄᑦ ᑭᓯᐊᓂ 
ᓱᑲᓐᓂᖅᓴᐅᔪᑦ ᐊᒻᒪ ᑮᓇᐅᔭᖅᑐᖏᓐᓂᓴᐅᓪᓗᑎ ᐊᑐᖅᑕᐅᒐᔪᑦᑐᓂᑦ ᓴᓂᐊᓂᑦ ᖃᐅᔨᓴᕐᓂᐅᔪᓂᑦ. ᑖᓐᓇ 
ᐃᓱᒪᒋᔭᖃᕐᒥᔪᖅᑕᐅᖅ ᓇᓗᓇᕐᓂᕆᔭᖏᑦ ᐊᕙᑎᖓ ᖃᓄᐃᓕᖓᓂᖓ ᐊᒻᒪ ᐊᑦᑐᐃᓂᖃᖅᓯᒪᓂᖓ 
ᑐᓐᖓᕕᐅᔪᓐᓇᕐᓂᖏᓐᓄᑦ ᒥᔅᓴᐅᓴᓐᓂᕐᒧᑦ ᐊᒥᓲᓂᖏᓐᓂᑦ ᕿᑐᓐᖏᐅᕐᓂᖏᓐᓄᑦ ᐊᒻᒪ ᓄᖑᓴᐃᖏᑦᑐᓂᑦ 
ᓇᓐᓄᒍᓐᓇᑎᑦᑎᓂᕐᒥᑦ.  
 

5. DOE ᐃᖅᑲᓇᐃᔭᖃᑎᖃᐃᓐᓇᓂᐊᖅᑐᑦ ᓄᓇᓕᓐᓂᑦ ᑭᒃᑯᑐᐃᓐᓇᐃᑦ ᐊᑦᑕᓇᐃᖅᓯᒪᑦᑎᐊᕋᓗᐊᕐᒪᖔᑕ, ᐊᒻᒪ 
ᒥᑭᓪᓕᒋᐊᖅᑕᐅᓗᓂ ᓇᓄᐃᑦ ᐃᓄᐃᓪᓗ ᑲᑎᖃᑦᑕᕐᓂᖏᑦ. 
 

6. DOE ᐊᑐᓕᖁᔨᔪᑦ ᒪᓕᑦᑐᒍ ᐃᓚᖓ 5.7.6 ᓄᓇᕗᒻᒥ ᓄᓇᑖᕈᒻᒥ ᐊᖏᕈᒻᒥᑦ, TAH ᑐᓂᐅᖅᑲᖅᑕᐅᔪᓂᑦ 
ᓄᓇᓕᐅᔪᓄᑦ ᑲᑐᔾᔨᖃᑎᖃᖅᑐᑦ WH−ᒥ ᓇᓄᖏᓐᓂ ᓇᓗᓇᐃᖅᑕᐅᔪᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔨᓂᑦ 
ᑲᑐᔾᔨᖃᑎᒌᓂᑦ, ᐊᒻᒪ TAH−ᖓ ᐊᐅᓚᑕᐅᓂᐊᖅᑐᖅ ᒪᓕᓪᓗᑎ ᒫᓐᓇᐅᔪᒥᑦ 2005 MOU−ᒥᑦ.  
 

7. DOE ᐅᑉᐱᕈᓱᑦᑐᑦ ᖁᓛᓖᑦᑐᑦ ᐊᑐᓕᖁᔭᐅᔪᑦ ᓇᓪᓕᒧᑦᑎᑦᑎᔪᖅ ᐱᐅᓛᖑᔪᒥ ᒫᓐᓇᐅᔪᒥ ᐊᑐᐃᓐᓇᐅᔪᓂᑦ 
ᖃᐅᔨᓴᖅᑎᓄᑦ ᑐᑭᓯᒋᐊᕈᑎᓂᑦ ᐊᒻᒪ ᐃᓄᐃᑦ ᑕᑯᓯᒪᔭᖏᑦ ᓇᓐᓄᑦᑕᐅᕙᑦᑐᑦ ᓄᖑᓴᓗᐊᖏᒃᑲᓗᐊᕐᒪᖔᑕ 
ᓇᓄᖏᓐᓄᑦ ᐃᓱᒪᒋᔭᐅᔪᒥᑦ ᐊᑯᓂᐅᓂᕆᓂᐊᖅᑕᖓᓂᑦ.  

ᐊᔾᔨᓐᖑᐊᖅ 1.  ᐊᓯᔾᔨᖅᑐᑦ ᑲᑎᑦᑐᒋᑦ ᓇᓐᓄᑦᑕᐅᔪᓐᓇᖅᑐᑦ (TAH) ᐊᒻᒪ ᓇᓐᓄᑕᐅᓪᓚᕆᑦᑐᑦ ᐱᖓᓐᓇᖓᓂ ᑕᓯᐅᔭᕐᒧᐊᖅ. 

ᓄᑖᖅ MOU 
ᐊᑎᓕᐅᖅᑕ

ᐅᔪᖅ 

ᐃᓄᓐᓂᑦ ᑲᑎᒪᑎᑦᑎᓂᖅ ᐊᒻᒪ  
NWMB ᐃᓱᒪᓕᐅᖅᑕᖏᑦ 
ᐊᑦᑎᓪᓕᒋᐊᖅᑕᐅᓗᓂ TAH 

ᐊᕐᕌᒎᓐᓄᒃ ᒪᕐᕉᓐᓄᒃ 
NWMB ᐃᓱᒪᓕᐅᖅᑐᑦ 

ᖁᕝᕙᕆᐊᖅᑕᐅᓗᓂ TAH 
ᐱᖓᓱᓄᑦ ᐊᕐᕌᒍᓄᑦ 

